
Matenda a chiwawu mu masamba?® ndi zipatso? za tomato

Chiwawu ndi matenda oopsa amene amagwira kwambiri mbewu ya tomato

komanso mbewu zina za m'gululi monga tsabola, mabilinganya ndi mbatata
ya kachewere.

Zizindikiro za matendawa zimapezeka pamasamba, thunthu komanso zipatso.
Matendawa amapangitsa kuti masamba ambiri a tomato agwe pansi ndipo izi
zimachepetsa zokolola.

ZIZINDIKIRO ZA MATENDAWA PA MASAMBA

e Masamba a tomato amaoneka a chikasu amakhala ndi timadontho ta
bulawuni (brown) tooneka ngati tonyowa.

e Timadontho tomwe timakhala kunsi kwa tsamba timakhala ndi chuku
choyelerapo



e Mpweya ukakhala ndi madzi ochuluka (humid) monga nthawi ya mvula,
madontho a matendawa amakula ndikufala msanga
e Masamba amapanga chikasu, kukhwinyata kenako amauma

ZIZINDIKIRO ZA MATENDAWA PA NTHAMBI

e Nthambi zimaoneka ndi madontho a bulawuni (brown) komanso ooneka
onyowa.

e Pamadonthowa pamakhala chuku nguwi/nkhungu/chikukuyi choyelerako.

e Nthambi zimauma ndipo mtengo umagwa, kenako umafa.

Nthambi ya tomato ogwidwa ndi chiwawu

ZIZINDIKIRO ZA MATENDAWA PA ZIPATSO

e Zipatso za tomato zimakhala ndi madontho oderako ooneka
amafuta/onyezimira.

e Zipatso zimakhala ndi timadontho/tizipsera touma tolowa mkati.

e Mpweya ukakhala ndi madzi ochuluka (humid) monga nthawi ya mvula,
zipatso za tomato zimakutidwa ndi chuku/nguwi/nkhungu/chikukuyi
choyelerako.

‘ Chipatso cha tomato ogwidwa ndi chiwawu

MOMWE MATENDAWA AMAFALIRA

e Matenda a chiwawu amalowa mu tomato kudzera m’mabowo amasamba
ndipo amachulukana ndi kukaononga nthambi, masamba komanso
zipatso za tomato.

e Matendawa amafala m’'munda pamene atengedwa ndi mphepo, madzi
amvula komanso pothilira ndipo amatha kukhala nthawi yaitali mu
mbewu komanso mu zotsalira za mbewuzi.

e Matendawa amafala kwambiri kumalo otentha komanso komwe mvula
imagwa kwambiri

KUTHANA NDI CHIWAWU CHA TOMATO

e Yenderani munda wanu pafupipafupi

e Ngati ndikotheka, limani tomato muma greenhouse/screenhouse.
e Chilikizani/Zikilani tomato ndi timitengo kuti asakhudze pansi

e Bzalani tomato pa mlingo oyenera kuti mpweya uzidutsa mosavuta



Wokerani mbande za tomato zomwe zilibe zizindikiro za matenda a
chiwawu

Zulani ndi kukwilira (50-100cm) tomato omera yekha

Chepetsani kuyenda m’'munda wa tomato masamba akanyowa ndi madzi
Bzalani mbewu mwakasinthasintha

Pewani kulima mbewu za m’gulu la tomato moyandikana ndi munda wa
tomato

Thilirani mbewu ya tomato chakum’mawa kuti madzi a pamasamba
akhale ndi nthawi youma

Palirani munda wa tomato ndi malo ozungulira

Ngati zavutitsitsa, poperani mbande ndi mankhwala ovomelezeka

Mukafuna kudziwa zambiri, funsani alangizi azamalimidwe a m’dera lanu

